
				এই পাতাটির মুদ্রণ সংশোধন করা প্রয়োজন। 
[ ァ ]
নানাবিধ পুষ্পের মধুপানে মত্তা ও ইতস্তত: ভ্রমণকারিণী ভৃঙ্গাঙ্গনাগণের বিলাসভোগযোগ্য ঈদৃশ মুখময় বসন্তকালে বিদ্যাধররাজপুত্র উৎফুল্পলতাশোভিত বনস্থলীতে বিচরণ করিতেছিলেন । ২২ ॥ .
তিনি সেই বনোদেশে দেখিলেন যে চন্দ্রকলাসদৃশ রমণীয়কান্তি একটা কন্ত। সুবর্ণময় মন্দিরে সিদ্ধগণকর্তৃক প্রতিষ্ঠাপিত রত্নময়ী গৌরীমূৰ্ত্তিকে পূজা করিয়া বীণাস্বরে গান করিতেছে। ২৩ ৷
জীমূতবাহন এই কন্যাটকে দেখিয়া অতিশয় বিস্মিত হইয়া মনে করিলেন যে বোধ হয় কামপত্নী রতি স্বকীয় পতি কন্দপের পুনর্জীবন লাভের প্রার্থনায় গেীরীর আরাধনার জন্য এখানে অবস্থিতি করিতেছেন । ২৪ ॥
হরিণনয়ন কন্যা গীতাবসান হইলে ক্রোড়দেশ হইতে বীণাটী অধঃস্থাপিত করিয়া লজ্জায় নতশির হইলেন এবং চাপরহিত সাক্ষাৎ স্মরের সদৃশ বিদ্যাধর রাজপুত্রকে দেখিলেন । ২৫ ॥
পরম্পর বিলোকনজনিত অভিলাষ নেত্রশোভায় ভূষিত হইয়া ইহঁদের উভয়ের মধ্যে গতায়াত করিতে লাগিল এবং মনকে সন্ধিবিষয়ে দূতস্বরূপ নিযুক্ত করিল ॥ ২৬ ॥
কামরূপ পদ্মাকরের হংসীস্বরূপ সেই কন্যা নুতনমাত্র দৃষ্ট রাজপুত্রের প্রতি অতিশয় অনুরাগবতী হইলেন। বোধ হয় পুৰ্ব্ব জন্মেয় অভ্যাস বশতষ্ট এত সত্বর ইনি রাজকুমারের স্বচ্ছ ও উদার মনে প্রবেশ করিতে পারিয়াছিলেন । ২৭ ৷ শশী যেরূপ নিৰ্ম্মল চন্দ্রকান্ত মণিতে প্রবেশ করেন, কামবাণ যেরূপ নিজ লক্ষ্য কন্যাকুলে প্রবেশ করে ও প্রভাতিক স্বর্যাকিরণ যেরূপ প্রস্ফুটিত কমলে প্রবেশ করে, তদ্রুপ রাজপুত্রও অনুরাগযুক্ত র্তাহার হৃদয়ে প্রবেশ করিয়াছিলেন । ২৮ ৷৷
বিদ্যাধরকুলচন্দ্র রাজকুমার একটমাত্র বালিকা সখীর সহিত উপবিষ্ট লজ্জ ও কামোদ্রেকবশতঃ জ্বম্ভাবতী কন্যার নিকট আসিলেন। ইনি ধীরস্বভাব হইলেও তাহীর রূপে আকৃষ্ট হওয়ায় বলিতে লাগিলেন । ২৯ ॥
অয়ি সুভ্র, সম্ভাষণ দ্বারাও এই অভ্যাগতজনকে সন্তুষ্ট করিতেছ না কেন ? ভবাজনানুরূপ তোমার রূপ সদাচারগুণে অধিকতর শোভিত হইবে ৩০ |

